
ஆண்டு மறுத்தால் தோட்டியும் கும்பிடான்.

ஆண்டு மாறின காரும் அன்று அறுத்த சம்பாவும் ஆளன் கண்ணுக்கு அரிது. 

	(பா-ம்.) ஊனக் கண்ணுக்கு.


ஆண்டைக்கு ஆளைக் காட்டுகிறான்; ஆண்டை பெண்டாட்டிக்கு ஆள் அகப்படுவது இல்லை.

ஆண்டை கூலியைக் குறைத்தால் சாம்பான் வேலையைக் குறைப்பான்.

ஆண்டைமேல் வந்த கோபத்தைக் கடாவின்மேல் காண்பித்தான்.


	(பா-ம்.) ஆற்றினான்.


ஆண் தாட்சண்யப் பட்டால் கடன்; பெண் தாட்சண்யப் பட்டால் விபசாரம்.

ஆண் நிழலில் நின்று போ; பெண் நிழலில் இருந்து போ. 

ஆண்பிள்ளை அழுதால் போச்சு; பெண்பிள்ளை சிரிச்சால் போச்சு. 

ஆண் பிள்ளைக்கு அநியாயப்பட்டால் தீரும்; பெண் பிள்ளைக்கு அழுதால் தீரும். 


	(அநியாயப்பட்டால் வெளிப்படையாகச் சொன்னால்.)


ஆண் பிள்ளைகள் ஆயிரம் ஒத்திருந்தாலும் அக்காளும் தங்கையும் ஒத்திரார்கள்.

ஆண் பிள்ளைச் சிங்கத்திற்கு யார் நிகர்? 

ஆண்பிள்ளையை அடித்து வளர்; முருங்கையை ஒடித்து வளர். 

ஆண் முந்தியோ? பெண் முந்தியோ? 

ஆண் மூலம் அரசாளும்; பெண் மூலம் நிர்மூலம். 

ஆண்மையற்ற வீரன் ஆயுதத்தைப் பழிப்பான்.


	(பா-ம்.) ஆயுதத்தின் மேல் குறை சொல்லுவான்.


ஆணமும் கறியும் அடுக்கோடே வேண்டும். 

ஆணவம் அழிவு. 

ஆணன் உறவுண்டானால் மாமி மயிர் மாத்திரம். 

ஆணாய்ப் பிறந்தால் அருமை; பெண்ணாய்ப் பிறந்தால் எருமை. 

ஆணுக்கு அவகேடு செய்தாலும் பெண்ணுக்குப் பிழை கேடு செய்யாதே. 


	(பா-ம்.) பிழை சொல்லாதே.

